
				এই পাতাটির মুদ্রণ সংশোধন করা প্রয়োজন। 
> 88
নন্দ বলিলেন, ভগবন বনে থাকিতে আমার ইচ্ছা নাই। যাহাদের চিত্ত বিশ্রান্ত হয় নাই, তাহদের কোন কাৰ্য্যই সফল হয় না । ৭০ ৷ সেই দেবগণেরও উপহাসকারিণী সম্পত্তি, সেই মণিময়ী রমণীয় হৰ্ম্ম্যাবলী, সেই মন্দমারুতে আন্দোলিত স্বন্দরলতাশোভিতা নুতন উদ্যানভূমি, সেই কন্দপের কার্ল কলতার ন্যায় কৃশোদরী সুন্দরী, এই সকল রমণীয় বস্তু জন্মান্তরীণ বাসনার ন্যায় আসক্ত মদীয় মনকে ত্যাগ করিতেছে না । ৭১ ৷
আমি বিহঙ্গের ন্যায় ব্রতরূপ পঞ্জরে বদ্ধ হইয়া রাগযুক্ত মনে কি করিয়া ব্রহ্মচৰ্য্য আচরণ করিব । ৭২ ৷
আমি প্রব্রজ্য ত্যাগ করিয়া গমন করিব | আমার অক্ষয় নরক হয় হউক । মঞ্জিষ্ঠারাগ রঞ্জিত অংশুক কখনই বাঁতরাগ হয় না । ৭৩। নন্দ বারংবার এই কথা বলিয়া নিজ গৃহে যাইতে উদ্যত হইলে ভগবান জিন অনুগ্রহবুদ্ধিবশতঃ তাহাকে নিবারণ করিয়া বলিলেন । ৭৪ ৷
নন্দ, তুমি বিপ্লব করিও না। শাস্ত্র বাক্য শ্রবণ না করা নিন্দনীয়। তুমি পৃথক জনের ন্যায় বিদ্বজ্জনের উপদেশ অগ্রাহ করিও না। ৭৫ ৷
বিবেক দ্বারা যাহাঁদের দোষ বিক্ষিপ্ত হইয়াছে, তাদৃশ শীলবান বিদ্বজ্জনের বুদ্ধি অসার স্থখলাভের জন্য অকাৰ্য্যে প্রবৃত্ত হয় না। ৭৬।
তুমি গাঢ় অনুরাগ দ্বারা আকৃষ্ট হইয়া নিন্দনীয় ও লজ্জাজনক জঘন্য কার্য্যে কেন আসক্ত হইতেছ। ৭৭।
যাহারা যোনি হইতেই জন্ম গ্রহণ করিয়া আবার যোনিতেই সংসত্ত হয়, স্তনপান করিয়! আবার স্তন মর্দন করে, তাহার কেন লজ্জিত হয় না। বড়ই আশ্চৰ্য্য যে তাহারা জন্মস্থানেই লয় প্রাপ্ত হয় । ৭৮ ৷
সজ্জনগণ সতত জননীর জঘনে আসক্তি বর্জন করেন । ইহা কেবল সম্মোহমুগ্ধ পশুদিগেরই দেখা যায়। ৭৯ ৷

